
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե է դիմել ՀՀ կրթության, գիտության, մշակույթի և սպորտի նախարարությունը՝ ՀՀ կառավարության 2022 թվականի փետրվարի 17-ի N 200-Ն որոշման համաձայն ՀՀ քաղաքաշինության կոմիտեի պատվիրատվությամբ Երևան քաղաքի Բագրատունյաց N 48 հասցեում տեղակայված Հեծանվային սպորտի օլիմպիական մանկապատանեկան նոր մարզադպրոցի (այսուհետ՝ Մարզադպրոց) կառուցման աշխատանքներով պայմանավորված մարզադպրոցին տարածք տրամադրելու խնդրանքով:
Հաշվի առնելով վերոգրյալը՝ ՀՀ ՏԿԵՆ պետական գույքի կառավարման կոմիտեի կողմից մարզադպրոցի տեղակայման նպատակով առաջարկվել է դիտարկել «Երևանի Թիվ 1 արհեստագործական ուսումնարան» ՊՈԱԿ-ին անհատույց օգտագործման իրավունքով տրամադրված ք. Երևան, Կենտրոն, Արշակունյաց պողոտա 65 հասցեում գտնվող անշարժ գույքի կազմից առանձնացված ք. Երևան, Մասիսի 1 հասցեում գտնվող 809.2 քմ մակերեսով մասնաշենքը, 16 քմ. մակերեսով պահակատունը, 13 ք.մ մակերեսով պարիսպը և դրանց զբաղեցրած, օգտագործման ու սպասարկման համար անհրաժեշտ 0.181492 հա հողամասը:
[bookmark: _GoBack]Հիմք ընդունելով վերը նշված առաջարկության վերաբերյալ ՀՀ կրթության, գիտության, մշակույթի և սպորտի նախարարության համաձայնությունը՝ Պետական գույքի կառավարման կոմիտեն մշակել է «Անշարժ գույք հետ վերցնելու և անհատույց օգտագործման իրավունքով ամրացնելու» ՀՀ կառավարության որոշման նախագիծը, որով առաջարկվում է «Երևանի թիվ 1 արհեստագործական ուսումնարան» ՊՈԱԿ-ին անհատույց օգտագործման իրավունքով տրամադրված ք. Երևան, Կենտրոն, Արշակունյաց պողոտա 65 հասցեում գտնվող անշարժ գույքի կազմից առանձնացված ք. Երևան, Մասիսի 1 հասցեում գտնվող 809.2 քմ մակերեսով մասնաշենքը, 16 քմ. մակերեսով պահակատունը, 13 ք.մ մակերեսով պարիսպը և դրանց զբաղեցրած, օգտագործման ու սպասարկման համար անհրաժեշտ 0.181492 հա հողամասը հետ վերցնել և 3 տարի ժամկետով անհատույց օգտագործման իրավունքով ամրացնել «Հեծանվային սպորտի օլիմպիական մանկապատանեկան մարզադպրոց» պետական ոչ առևտրային կազմակերպությանը:
 «Անշարժ գույք հետ վերցնելու և անհատույց օգտագործման իրավունքով ամրացնելու» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
 «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.3 ու 4.8 կետերով սահմանված Կրթության և Սպորտի զարգացմանը միտված դրույթներից. մասնավորապես՝ գերակա խնդիր է կրթության և գիտության զարգացումը, մարդկանց գիտելիքների և հմտությունների ուղղությամբ ներդրումները երկրի զարգացման գրավականն են։ Կառավարությունը խթանելու է Հայաստանի Հանրապետությունում ֆիզիկական կուլտուրայի և սպորտի զարգացումը՝ կարևորելով բնակչության շրջանում առողջ ապրելակերպի, ֆիզիկական կուլտուրայի և սպորտի միջոցով բնակչության առողջության ամրապնդումը, հայրենիքի պաշտպանությանը պատրաստ սերունդների դաստիարակումը։



